
			ENTIDADES PÚBLICAS EMPRESARIAIS E CONSORCIOS

		

		
		

		
			ENTES DE DEREITO PÚBLICO

		

		
		

		
			 A Lei 16/2010, do 17 de decembro, de organización e funcionamento da Administración xeral e do sector público autonómico de Galicia, desenvolve o réxime xurídico da Administración xeral da Comunidade Autónoma de Galicia e das restantes entidades instrumentais do sector público autonómico.

			 O sector público autonómico, ademais de pola propia Administración xeral da Comunidade Autónoma de Galicia, está integrado polas seguintes entidades:

			a) Entidades públicas instrumentais dependentes da Administración xeral ou doutras entidades públicas instrumentais da Comunidade Autónoma de Galicia: os Organismos Autónomos, as Axencias públicas autonómicas, as Entidades públicas empresariais e os Consorcios autonómicos.

			b) Outras entidades instrumentais respecto das que a Administración xeral da Comunidade Autónoma de Galicia exerce xuridicamente, de forma directa ou indirecta, unha posición de dominio, entendendo como tal, para estes efectos, aquela na que se exerce un control análogo ao dos propios servizos da Administración: Sociedades mercantís públicas autonómicas e fundacións do sector público autonómico.

			 Estas entidades teñen personalidade xurídica propia e diferenciada respecto da Administración xeral da Comunidade Autónoma de Galicia. Así mesmo, contan con patrimonio e tesouraría propios e gozan de autonomía de xestión nos termos establecidos na lei.

			 As entidades públicas empresariais son entes instrumentais aos que se lles encomenda a realización, consonte criterios de xestión empresarial, de actividades prestacionais, de xestión de servizos públicos ou de produción de bens de interese público susceptibles de contraprestación.

			 A súa organización e o seu réxime xurídico interno regúlanse polo dereito administrativo, e o seu réxime xurídico externo regúlase polo dereito privado, excepto no exercicio das potestades administrativas que teñan atribuídas e nos aspectos especificamente previstos en normas con rango de lei. En todo caso, actuarán baixo o control e a dependencia ou tutela da Administración xeral de Galicia ou doutra entidade instrumental integrante do sector público autonómico.

			 As entidades públicas empresariais fináncianse, preferentemente, cos ingresos propios que perciban como contraprestación polas actividades que poidan realizar en virtude de contratos, convenios ou disposicións legais para outras entidades públicas ou privadas ou persoas físicas. Excepcionalmente, cando así o estableza a lei que autorice a súa creación, financiaranse coas transferencias consignadas nos orzamentos xerais da Comunidade Autónoma de Galicia.

			 O orzamento das entidades públicas empresariais é estimativo ao abeiro do disposto no Decreto Lexislativo 1/1999, do 7 de outubro, polo que se aproba o Texto Refundido da Lei de Réxime Financeira e Orzamentaria de Galicia. A súa conversión orzamentaria é indicativa.

			 Actualmente dentro do sector público autonómico atopamos as seguintes entidades públicas empresariais:

			 Portos de Galicia

			 Augas de Galicia

			 A continuación reprodúcense os estados financeiros das entidade públicas empresariais para o orzamento do ano 2017:

			 En canto aos orzamentos para o 2017 conforme á clasificación económica, tanto dos ingresos coma dos gastos é o seguinte:

			CONSELLERÍA DE MEDIO AMBIENTE E ORDENACIÓN DO TERRITORIO

		

		
			AUGAS DE GALICIA

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 A Lei 9/2010, do 4 de novembro, de augas de Galicia, crea e regula Augas de Galicia, como ente público da Administración da Comunidade Autónoma de Galicia, con personalidade xurídica de seu e plena capacidade de obrar para o cumprimento dos seus fins e das competencias reguladas por esta lei.

			 Tal e como establece a citada lei, a comunidade autónoma de Galicia exercerá as súas competencias en materia de augas conforme aos seguintes principios:

			 a) Utilización sustentable e racional da auga e contribución á preservación e mellora do medio ambiente e, en particular, dos ecosistemas acuáticos.

			 b) Compatibilidade da xestión pública da auga coa ordenación do territorio, a actividade económica, a conservación e a protección do medio ambiente.

			 c) Unidade de xestión e planificación da súa propia demarcación hidrográfica.

			 d) Participación das persoas usuarias, transparencia e información ao público en xeral.

			 e) Garantía da calidade da subministración da auga urbana en defensa da saúde dos cidadáns e das cidadás.

			 f) Garantía de eficacia na prestación dos servizos públicos de abastecemento, de saneamento e de depuración.

			 g) Recuperación dos custos dos servizos relacionados coa auga, incluídos os custos medioambientais, para acadar a suficiencia financeira do sistema no marco dun prezo accesible.

			 h) Solidariedade territorial nos investimentos en infraestruturas e de equidade social nas políticas tarifarias na prestación dos servizos da auga.

			 i) Coordinación e cooperación entre as administracións públicas con competencias en materia de auga e obras hidráulicas.

			 Complementariamente a estes principios a lei establece os seguintes obxectivos medioambientais en materia de auga:

			 a) Acadar un uso racional e respectuoso co medio ambiente, que asegure a longo prazo a subministración necesaria de auga en bo estado, de acordo co principio de prudencia e tendo en conta os efectos dos ciclos de seca e as previsións sobre o cambio climático.

			 b) Previr a deterioración do estado de todas as masas de auga, de superficie, subterráneas e das zonas protexidas, e, se for o caso, restauralas co obxecto de acadar o bo estado ecolóxico delas. Para isto definiranse, implementaranse e garantiranse os caudais ambientais necesarios para a conservación ou a recuperación do bo estado ecolóxico das masas de auga.

			 c) Reducir progresivamente a contaminación procedente das verteduras ou dos usos que prexudiquen a calidade das augas na fase superficial ou subterránea do ciclo hidrolóxico.

			 d) Compatibilizar a xestión dos recursos naturais coa salvagarda da calidade das masas de auga e dos ecosistemas acuáticos.

			 En desenvolvemento regulamentario da lei de augas de Galicia ditouse o Decreto 32/2012, do 12 de xaneiro, polo que se aproba o Estatuto da entidade pública empresarial Augas de Galicia que establece que as grandes liñas de actuación de Augas de Galicia diríxense nos seguintes sensos:

			 a) Utilización sustentable e racional da auga e contribución á preservación e mellora do medio ambiente e, en particular, dos ecosistemas acuáticos.

			 b) Compatibilidade da xestión pública da auga coa ordenación do territorio, a actividade económica, a conservación e protección do ambiente e a restauración da natureza.

			 c) Unidade de xestión e planificación da Demarcación Hidrográfica de Galicia-Costa.

			 d) Participación das persoas usuarias, transparencia e información ao público en xeral.

			 e) Eficacia na prestación dos servizos públicos de abastecemento, saneamento e depuración.

			 f) Recuperación dos custos dos servizos relacionados coa auga, incluídos os custos ambientais, para acadar a suficiencia financeira do sistema no marco dun prezo asequible.

			 g) Coordinación e cooperación entre as administracións públicas con competencias en materia de augas e obras hidráulicas.

			 h) Garantía da calidade da subministración da auga urbana en defensa da saúde dos cidadáns e das cidadás.

			 i) Solidariedade territorial nos investimentos en infraestruturas e de equidade social nas políticas tarifarias na prestación dos servizos da auga.

			I.1.1. Obxectivos

			I.1.2. Obxectivos e indicadores

			I.2. Inversións

			 En relación ao importe previsto para investimentos reais no exercicio 2017 orzamentado nun importe de 54.441.506,00 €, debe indicarse que a provisión recollida no activo do balance por importe de -124.086.033,99 €, ten por finalidade corrixir o valor dos investimentos totais da entidade (investimentos iniciados en exercicios anteriores ao 2017 cuxa execución non rematou e o importe do executado recóllese no balance ata o momento da súa entrega), e reflectir o valor neto contable destes investimentos.

			I.3. Territorialización

			I.4. Previsións orzamentarias e financiamento

			I.4.1. Previsións Orzamento de explotación

			INGRESOS

			Vendas e outros ingresos de explotación

			 Os ingresos que financiarán o orzamento de explotación da EPE Augas de Galicia son os seguintes:

			 Ingresos tributarios:

			 a) Ingresos procedentes de taxas administrativas, fundamentalmente as procedentes da dirección de obras, a de dirección de explotacións de infraestruturas hidráulicas e a de dirección dos contratos de servizo en materia de augas. Estímase un importe total de 2.447.868,00 €, en función dos gastos previstos nos contratos de servizos, obras e explotacións de EDAR.

			 b) Ingresos procedentes do canon da auga e coeficiente de vertedura. Estímase un total de 57.350.000,00 €, dos que 25.898.797,00 € financian gasto de capital (investimentos e transferencias de capital) e o resto, 31.451.203,00 €, financian gastos de explotación.

			 En canto a estes ingresos, o pendente de liquidación relativo ao extinto canon de saneamento é totalmente residual, polo que xa non se consigna previsión de ingreso para o exercicio 2017.

			 c) Outros ingresos:

			 c)1.- Ingresos polo abastecemento da marxe dereita da ría de Arousa: Estímase un importe total de 750.000,00 €. Este importe recadarase en función da facturación mensual a cada concello segundo o volume de auga abastecido, e estímase en función das facturacións dos últimos exercicios. 

			 c)2.- Ingreso polo canon que anualmente debe ingresar o concesionario do aproveitamento hidroeléctrico de Caldas de Reis: estímase nun importe de 600.000,00 €.

			 c)3.- Recadación por multas derivadas de infraccións do dominio público hidráulico, de faltas derivadas dos incumprimentos establecidos na normativa tributaria propia de Augas de Galicia (canon da auga e canon de saneamento). Estímase un importe total de 500.000,00 €.

			 c)4.- Ingresos polos intereses das contas bancarias de Augas de Galicia. Estímase un importe de 50.000,00 €.

			Transferencias e subvencións de explotación recibidas

			GASTOS

			Gastos de persoal

			Servizos exteriores

			 Os servizos exteriores estímanse nun importe de 23.051.151,00 €. Este importe inclúe:

			 * Os gastos básicos de funcionamento da entidade por un importe de 1.704.762,00 € que se desagrega nos conceptos básicos de aluguer tanto de edificios como de vehículos, os gastos de mantemento destes mesmos bens, os gastos de subministracións, comunicacións, dietas e locomoción.

			 * Os gastos derivados da explotación das estacións depuradoras de augas residuais xestionadas por Augas de Galicia (tanto por contratos de concesión de obra pública como por contratos de servizo para a explotación).

			 Os gastos estimados neste concepto mais o derivado do mantemento e explotación das instalacións para o abastecemento á marxe dereita da ría de Arousa estímase nun importe total de 18.929.297,00 €.

			 Así, neste momento Augas de Galicia encárgase da explotación das seguintes estacións depuradoras de augas residuais: Camariñas, Muros, Esteiro, Porto do Son, Cedeira, Cariño, Laxe, Melide, Ponte do Porto, Ribadeo, Moraña, Baiona, zona norte da ría de Ares e zona sur da ría de Ferrol, Ortigueira, Alfoz, Nigrán, Gondomar, Arcade, Tomiño, Cambados, Vilaboa, Pobra do Caramiñal, Praceres, A Illa, Meaño, Ribadumia, Ponte Caldelas, Comboa.

			 Inclúense igualmente a previsión por gastos de modificación dos contratos en vigor e os derivados da asunción, no seu caso dos gastos de explotación das depuradoras de Ferrol e Ribeira.

			 * Os gastos por traballos técnicos, que inclúen os contratos de servizos para a execución das diversas competencias de Augas de Galicia estímanse nun total de 2.417.092,00 €

			Amortización

			Subvencións concedidas pola entidade

			 En canto as subvencións de explotación que se prevén no exercicio 2017 instrumentaranse mediante convenios de colaboración coas seguintes entidades:

			 * Convenio co Consorcio de augas de Valdeorras por importe de 21.000,00 € para a prestación da cooperación financeira necesaria na xestión do servizo intermunicipal delegado de depuración de augas residuais na comarca de Valdeorras.

			 * Convenio coa Deputación Provincial de Pontevedra e os concellos de Caldas de Reis, Cuntis e Moraña por importe de 390.000,00 €, co fin de dar cumprimento ó establecido no prego de bases á que se suxeita a concesión administrativa para a explotación como aproveitamento hidroeléctrico da presa de Caldas de Reis no que atinxe ao destino do canon devindicado pola explotación, canon que Augas deberá destinar a obras e actuacións de carácter educativo, cultural e de asistencia social a realizar nos Concellos de Cuntis, Caldas de Reis e Moraña, mediante a formalización dun convenio cos citadas entidades locais.

			 * Convenio de colaboración co Instituto de Estudos do Territorio e a Asociación para a defensa ecolóxica de Galicia por importe de 50.000,00 € para o desenvolvemento do “Proxecto Ríos”. Este proxecto é un programa de voluntariado e educación para a sostibilidade que pretende dar resposta a unha problemática de ámbito galego (e tamén global) como é a contaminación e o deterioro dos ecosistemas fluviais e pretende dar a coñecer o papel fundamental dos ríos e as problemáticas ambientais a eles asociadas, e aportar prácticas e comportamentos que permitan aos cidadáns o mantemento, e a mellora dos cursos fluviais mediante dinámicas que fomenten a súa participación.

			 * Convenio co Consorcio para a Xestión do Ciclo Urbano da Auga do Louro por importe de 94.396,00 €, sendo as actividades subvencionadas, ademais das precisas para a posta en funcionamento do Consorcio, as necesarias para o funcionamento do sistema de saneamento do Louro, que engloba a depuradora de Guillarei e os colectores xerais e interceptores do sistema. 

			 * Convenio coa Fundación Enxeñería Civil por un importe de 62.250,00 € para a realización dunha estratexia de internacionalización e consolidación da presenza no exterior do sector galego da auga.

			 Polo que se refire ás subvencións de capital para o exercicio 2017 instruméntanse nos seguintes convenios de colaboración :

			 * Convenio con Acuaespaña e o Concello de Vigo por importe de 7.358.000,00 € que ten por obxecto resolver as deficiencias existentes no sistema de depuración da cidade de Vigo. A solución proposta consta das seguintes actuacións: EDAR, emisario submarino e acometida eléctrica á EDAR.

			 * Convenio con Acuaespaña para a execución das obras da EDAR de Ribeira por importe de 2.796.000,00 €.

			 * Resérvase tamén una anualidade de 200.000 € para o cofinanciamento parcial das obras da nova EDAR de Santiago de Compostela, que ten previsto executar o Goberno central a través de Acuaespaña.

			I.4.2. Previsións Orzamento de capital

			ORIXES

			Transferencias e subvencións de capital recibidas

			 As transferencias de capital para o financiamento de parte do orzamento de capital de Augas de Galicia procederán da Consellería de Medio Ambiente e Ordenación do Territorio por un total de 38.896.709,00 €. Por fontes de financiamento desagréganse:

			 * FEDER: 23.257.862,00 €

			 * FEADER: 7.368.286,00 €

			 * Fondos propios da comunidade autónoma que cofinanciarán tanto o FEDER como o FEADER: 7.533.732,00 €

			 * Fondos procedentes do Estado para cofinanciación do FEADER: 736.829,00 €.

			 En canto ao FEDER as actuacións a desenvolver por Augas de Galicia enmárcanse nos eixos 5 e 6 do PO FEDER Galicia 2014-2020.

			 Eixo prioritario 5: Promover a adaptación ao cambio climático e a prevención e xestión de riscos.

			 Prioridade de investimento:PI.5.2. Fomento do investimento para abordar os riscos específicos, garantía de resiliencia fronte ás catástrofes e desenvolvemento de sistemas de xestión de catástrofes.

			 Obxectivo específico OE.5.2.1: Fomento do investimento para a prevención e xestión de riscos específicos sobre as Poboacións, incluíndo Protección Civil.

			 As actuación a desenvolver no eixo 5 son as seguintes:

			 - PREVENCIÓN E XESTIÓN DAS INUNDACIÓNS NA DEMARCACIÓN HIDROGRÁFICA GALICIA - COSTA.

			 Nesta actuación proxéctase a execución das accións derivadas do proceso de implantación da Directiva 2007/60/CE, relativa á avaliación e xestión dos riscos de inundación, cos obxectivos de:

			 - Diminuír o risco de inundación nos 543 km dos tramos de río incluídos nas áreas de risco potencial significativo de inundación.

			 - Mellora do estado ecolóxico como efecto indirecto de reducir riscos a través de medidas de xestión que diminúan a presión sobre os cauces.

			 Entre outras accións, se contemplan:

			 - Realización de actuacións que permitan mellorar o fluxo da auga nos leitos, eliminando obstáculos e reforzando a estabilidade das marxes cando sexa preciso.

			 - Mellorar o sistema de Augas de Galicia para a predición de inundacións, elaborando ademais os plans de emerxencia das presas xestionadas pola Comunidade Autónoma.

			 Eixo prioritario 6: Conservar e Protexer o medio ambiente e promover a eficiencia dos recursos.

			 Prioridade de investimento: PI.6.2. O investimento no sector da auga para cumprir os requisitos do acervo da Unión en materia de medio ambiente e para abordar as necesidades, determinadas polos Estados membros, dun investimento que vaia máis alá de ditos requisitos.

			 Obxectivo específico OE.6.2.1: Culminar os requisitos da Directiva Marco da Auga a través do investimento en infraestruturas de saneamento, depuración e reutilización de augas residuais, e mellora da calidade da auga.

			 Co obxecto de contribuír ao logro dos obxectivos específicos definidos no marco da prioridade de investimento, financiaranse, entre outros, os seguintes tipos de operacións:

			 - AMPLIACIÓN E MELLORA DA EDAR E DO SISTEMA DE SANEAMENTO DE PLACERES. Esta actuación enmárcase dentro da estratexia establecida pola Xunta de Galicia para mellorar a calidade dos ecosistemas acuáticos a través dos denominados Plans de Saneamento Locais, que perfilan as actuacións necesarias para conseguir unha calidade óptima no medio. Neste caso trátase da ría de Pontevedra e a actuación se diríxese á mellora do funcionamento do sistema de saneamento e á ampliación do servizo da EDAR de Placeres. Esta actuación ubícase nunha zona cualificada como sensible e mellorará o servizo do sistema de saneamento dos concellos de Pontevedra, Marín e Poio, principais núcleos de poboación da ría de Pontevedra, así como dunha parte dos concellos de Vilaboa e Pontecaldelas.

			 - ACTUACIÓNS PRIORITARIAS EN MATERIA DE SANEAMENTO E DEPURACIÓN PARA CUMPRIMENTO DOS OBXECTIVOS DA DIRECTIVA MARCO DA AUGA. Co obxectivo de acadar un bo estado ecolóxico das masas de auga, realizaranse melloras nas infraestruturas hidráulicas básicas incluídas no Plan Hidrolóxico Galicia-Costa e no Plan de Saneamento de Galicia. As accións máis relevantes serán a ampliación e mellora das estacións depuradoras de augas residuais identificadas como prioritarias na planificación hidrolóxica.

			 - REFORMA E OPTIMIZACIÓN DOS SISTEMAS DE SANEAMENTO DAS RÍAS GALEGAS. O obxectivo xeral da actuación é a mellora da calidade das augas, en especial en canto á microbioloxía, establecendo as condicións adecuadas para garantir os usos da auga máis esixentes como son a acuicultura e o baño. Esta actuación, ademais, contribuirá a cumprir os obxectivos ambientais da Directiva marco da auga, e enmárcase dentro da estratexia da Xunta de Galicia para mellorar a calidade dos ecosistemas acuáticos a través dos Plans de Saneamento Locais que perfilan as actuacións necesarias para acadar unha calidade óptima no medio.

			 En canto aos fondos FEADER, as actuacións a desenvolver por Augas de Galicia enmárcanse dentro de Medida 07: “Servizos básicos e renovación de poboacións nas zonas rurais”, no PDR Galicia 2014-2020.

			 A medida enlaza esencialmente coa prioridade seis, de fomento do desenvolvemento local nas áreas rurais, e en particular, coas áreas focais 6B (promover o desenvolvemento local nas zonas rurais) e 6C (mellorar a accesibilidade ás TIC así como o seu uso e calidade nas zonas rurais).

			 A submedida poderá incluír as seguintes actuacións relacionadas coas competencias de Augas de Galicia: Pequenas infraestruturas de abastecemento de auga, saneamento e depuración de augas residuais e xestión de augas pluviais.

			 No caso de pequenas infraestruturas de abastecemento de auga, saneamento e depuración de augas residuais e xestión de augas pluviais serán subvencionables as obras e o equipamento necesario para levar a bo fin os proxectos (apertura de gabias, construción de captacións, depósitos, tubaxes, bombeos, arquetas, construción das depuradoras e potabilizadoras e o seu equipamento, técnicas de drenaxe urbano sostible, etc.).

			 En particular, para as infraestruturas de abastecemento de auga, saneamento e depuración de augas residuais e xestión de augas pluviais teranse en conta os seguintes criterios de selección:

			 · Actuacións que contribúan ao cumprimento das Directivas comunitarias en materia de augas.

			 · Actuacións que se encontren recollidas no Programa de Medidas do Plan Hidrolóxico Galicia-Costa, nos Plans de Saneamento e Abastecemento de Galicia, nos Plans de Saneamento Locais e/ou en calquera outro instrumento de planificación que se desenvolva.

			 · Actuacións que garantan o acceso ao abastecemento de auga nas debidas condicións de calidade e/ou eviten ou diminúan verteduras ao medio. Actuacións que promovan a optimización de recursos existentes, mellora na xestión, aforro da auga e minimización do consumo enerxético.

			 · Actuacións que se baseen en técnicas de drenaxe urbano sostible que se orientan ao que se coñecen como “infraestruturas verdes” na Estratexia Europa 2020.

			Remanente de Tesourería

			[image: missing image file][image: missing image file]

			 O remanente de tesourería de Augas de Galicia dos exercicios 2014 e 2015 incluiron no apartado de “Obrigas pendentes de pago de orzamentos pechados” o gasto necesario para o cumprimento do Auto ditado polo Tribunal Superior de Xustiza de Galicia o 10 de decembro de 2014.

			 O citado auto establece o calendario de pago das indemnizacións a percibir polos donos das fincas afectadas pola expropiación para a execución do parque fluvial de Pontiñas. O importe das citadas indemnizacións ascende a 17.908.299,57 € mais o interese legal desta cantidade desde o 23 de xaneiro de 2001, e tales cantidades deben ser satisfeitas en seis pagos, téndose realizado xa os dous primeiros por un importe total de 11.938.866,38 €, estando previsto o último pago do principal na primeira quincena do mes de xaneiro de 2017 por importe de 5.969.433,19 €.

			 O pendente de pago por este concepto a 31 de decembro de 2014 era 25.139.878,37 €, a 31 de decembro de 2015 era 19.593.994 €, e a 31 de decembro de 2016 é de 13.777.089 € e inclúe o pendente de pago e polos intereses ata o total cumprimento do citado auto.

			 Polo tanto, as cantidades pendentes deberán reflectirse no remanente de tesourería, e consecuentemente o remanente de tesourería derivado da execución orzamentaria ordinaria de Aguas de Galicia dos exercicios 2015 e 2016 que sería de 18.854.699 € e 18.750.319 € respectivamente, debe ser minorado polo pendente de pago por este concepto a 31 de decembro de 2015 e 2016.

			APLICACIÓNS

			Adquisicións de inmobilizado non financeiro

			FINANCIAMENTO DO PROGRAMA DE INVESTIMENTOS E DAS NECESIDADES DE EXPLOTACIÓN

			 O financiamento de Augas de Galicia para o exercicio 2017 distribúese do seguinte xeito:

			 Os gastos de explotación que inclúen os gastos de persoal, os servizos exteriores, gastos financeiros, gastos en execución de sentenzas e subvencións correntes instrumentadas mediante convenios de colaboración por un importe total de 35.799.071,00 € fináncianse con ingresos propios de Augas de Galicia de conformidade coa seguinte distribución:

			 * Ingresos pola xestión do canon da auga, coeficiente de vertedura: 31.451.203,00 €

			 * Ingresos por taxas, multas, intereses bancarios: 4.347.868,00 €

			 Os gastos de capital que inclúen tanto os investimentos (54.441.506,00 €) como as subvencións de capital (10.354.000,00 €), fináncianse con ingresos propios de Augas de Galicia e con transferencias de financiamento da Consellería de Medio Ambiente e Ordenación do Territorio de conformidade coa seguinte distribución:

			 * Ingresos pola xestión do canon da auga e coeficiente de vertedura: 25.898.797,00 €

			 * Transferencias de financiamento da Consellería de Medio Ambiente e Ordenación do Territorio:38.896.709,00 €

		

		
			[image: missing image file]
		

		
		

		
			[image: missing image file]
		

		
			[image: missing image file]
		

		
			[image: missing image file]
		

		
			[image: missing image file]
		

		
			CONSELLERÍA DO MAR

		

		
			PORTOS DE GALICIA

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 A Constitución Española nos seus artigos 148.1.6 y 149.20, o Estatuto de Autonomía para Galicia (Lei orgánica 1/1981, de 6 de Abril) no seu artigo 27.9 establece a competencia exclusiva da Comunidade Autónoma en materia de portos non cualificados de interese xeral, portos de refuxio e portos deportivos; ó mesmo tempo o Estatuto de Autonomía no artigo 28.6 atribúe á propia Comunidade Autónoma competencia para o desenvolvemento lexislativo e a execución da lexislación do Estado nos termos que a mesma estableza. De acordo con estas previsións constitucionais e estatutarias por Real Decreto 3.214/1982, do 24 de Xullo operouse a correspondente transferencia en materia portuaria á Comunidade Autónoma de Galicia.

			 Na actualidade a Comunidade Autónoma de Galicia, exerce as súas competencias portuarias a través dunha administración especializada constituída polo Ente Público Portos de Galicia, creado pola Lei 5/1994, do 29 de Novembro; lei que no seu artigo 4.2 dispón que supletoriamente e en materia de portos será aplicable a lexislación estatal vixente. Portos de Galicia está adscrito á Consellería do Mar da Xunta de Galicia.

			 O Ente Público Portos de Galicia, adscrito á Consellería do Mar constitúe unha entidade pública empresarial que en réxime de autosuficiencia financeira da explotación ten como obxectivos básicos a construción, conservación, mellora, ordenación, xestión, e explotación das instalacións, servizos e actividades portuarias que ten adscritas, de acordo cos criterios e obxectivos de modernización e mellora permanente das instalacións e servizos portuarios procurando a investigación e desenvolvemento tecnolóxico en materias relacionadas coa explotación e construción portuaria, a mellora do sector pesqueiro e da actividade náutico-deportiva, o fomento das actividades industriais e comerciais relacionadas co tráfico portuario, a integración dos portos no entorno municipal e social dinamizando a actividade portuaria e a cultura do mar, e en xeral o fomento da actividade económica no eido dos portos en beneficio da comunidade concentrada na súa zona de influencia.

			 Premisas e liñas principais do plantexamento estratéxico:

			 A xestión de Portos de Galicia durante os últimos exercicios sufriu unha importante transformación buscando a prestación das súas actividades de acordo coa súa lei de constitución sobre a base de criterios de eficacia e eficiencia económica, buscando a máxima rendibilidade sen rebaixar o nivel de prestación dos servizos e a atención ás necesidades dos seus usuarios e das diversas empresas que realizan a súa actividade no dominio público portuario. Ademais como medida complementaria e, dentro das dispoñibilidades orzamentarias, continuou o desenvolvemento da construción, ampliación e mellora das infraestruturas portuarias.

			 Todo elo para a consecución dunha sociedade galega máis cohesionada e buscando unha economía máis competitiva nos momentos que se están a dar dende o punto de vista do comercio e da actividade en xeral. 

			 Para a elaboración destes presupostos seguíronse os criterios xerais de elaboración dos presupostos da Comunidade Autónoma para o período 2017-2020 priorizando as políticas de gasto encamiñadas aos sectores estratéxicos para impulsar o fortalecemento da actividade e o desenvolvemento do novo modelo de crecemento económico, co fin de contribuir desde Portos de Galicia a mellorar a senda de creación de emprego, garantindo os servizos portuarios esenciais coa máxima contención do gasto corrente e a potenciación da inversión produtiva.

			 Para elo, establecéronse estratexias de crecemento, aumentando a capacidade competitiva co incremento da produtividade, da mellora da xestión, da valorización do seu capital humano e recursos materiais así como da implantación de novas tecnoloxías, e todo iso, co total respecto aos principios do desenvolvemento sostible, ademais de afrontar as melloras das infraestruturas portuarias existentes ou a creación de novas que resulten necesarias para o axeitado desenvolvemento das actividades portuarias, adecuándose ás novas dotacións presupostarias.

			 Os tráficos comerciais e pesqueiros no exercicio 2015 e o primeiro semestre de 2016 confirmaron unha caída da actividade nos primeiros e unha subida nos segundos. Se ben a análise dos datos de 2015 fai que as previsións sexan prudentes e se estime unha contención na previsión dos ingresos, fundamentalmente nos tráficos de mercadorías e no movemento de buques mercantes. 

			 O sector da náutica deportiva está sufrindo de xeito importante a actual situación económica. Portos de Galicia continúa a facer un esforzo conxunto cos operadores privados iniciado en 2015 para poder revisar os modelos de explotación das instalacións en réxime de concesión que permita minorar o efecto negativo, como así foi nalgunhas delas.

			 Este escenario fixo que Portos de Galicia afrontase durante o exercicio 2015 e 2016 unha rexeneración do espazo económico, social e deportivo dos portos e zonas de influencia a través de catro liñas estratéxicas de actuación: crecemento, sostibilidade, eficiencia e TIC. 

			 Deste xeito preténdese crear máis valor con menos impacto o que se reflectiría en reducir o consumo dos recursos, reducir o impacto no medio natural e incrementar os produtos e/ou servizos de valor de xeito sostible.

			I.1.1. Obxectivos

			 De acordo co establecido no Plan Estratéxico para Galicia 2015-2020, e dentro de Programa Gasto 513A-CONSTRUCION CONSERVACION E EXPLOTACION PORTUARIA, desenvólvese un Obxectivo denominado OE03.1.01 Modernizar os portos de Galicia, garantindo os medios precisos para desenvolver un modelo de negocio en cada dársena en base ás actividades con máis demanda e á especialización e para colaborar á sustentabilidade da actividade pesqueira. 

			 Os obxectivos son os seguintes:

			 - Mellora da calidade medioambiental das instalacións portuarias e da eficiencia enerxética e térmica das instalacións e equipamentos pesqueiros.

			 - Modernización e adecuación as instalacións existentes para adaptalas ás novas necesidades do mercado e da sustentabilidade na pesca. Construción das novas infraestruturas necesarias para a mellora da seguridade e das condicións de traballo dos pescadores.

			 - Ordenación Xeral das zonas de servizo dos portos, mellora e modernización dos servizos xerais e da Xestión organizativa dos mesmos e adaptación ás novas TIC.

			I.1.2. Obxectivos e indicadores

			I.2. Inversións

			 Para dar resposta ás necesidades ligadas aos obxectivos de mellora da seguridade, operatividade e mellora das condicións de traballo nos portos, recóllense actuacións destinadas a facilitar as operacións portuarias tanto marítimas como terrestres, no incremento da calidade do valor engadido dos produtos, tanto mercadorías como pesca, manipulados nos portos, fomento da acuicultura e a mellora das actividades pesqueiras. Inclúense tamén as de almacenaxe, loxística e distribución. 

			 Dentro das actuacións encamiñadas ao desenvolvemento e potenciación do transporte intermodal e atracción de novo tráfico, preténdese que exista un transporte sostible alternativo á estrada e a potenciación do desenvolvemento das comarcas que favoreza a explotación dos recursos naturais que producen un maior volume de mercadorías. Neste apartado dótase unha anualidade de 61.581.- € para a finalización da execución das obras do vial de acceso ao porto de Lorbé. 

			 Outro aspecto fundamental para lograr os obxectivos previstos é o inicio de actuacións encamiñadas ao mantemento dos calados de acceso aos portos mediante dragaxes tanto de primeiro establecemento como de mantemento dos existentes. Neste apartado dótase unha anualidade de 1.600.000.- € para a execución das obras de remodelación é ampliación do porto de Laxe (1ªfase-Dragaxe), para as obras de ampliación e dragaxe no porto de Foz e a mellora dos accesos marítimos ao porto de Noia.

			 Ademais dentro das actuacións encamiñadas ao desenvolvemento e potenciación do transporte marítimo e a mellora da seguridade na operativa dos barcos destaca a inversión na mellora de medios de amarre e defensa no porto de Viveiro-Celeiro cunha anualidade de 409.568,11.- € así como a mellora do abrigo do porto de Fisterra con 830.175.-€, a mellora do abrigo do porto de Portonovo con 483.225.-€ e a mellora do abrigo da dársena norte no porto de Ribeira con 373.700.-€, todas elas para o 2017. Por último, unha anualidade de 450.000.-€ para as obras de abrigo mediante barreira rompeolas fixa no porto de Aldan.

			 A instalación de novos pantaláns para embarcacións pesqueiras no porto de Cabo de Cruz por importe de 592.160.-€, a instalación de pantaláns para embarcacións menores no porto de O Xufre por importe de 655.283.-€, así como a construcción e instalación de pantaláns de 4º lista no porto de A Illa de Arousa por importe de 150.000.-€, todas elas para o ano 2017.

			 No que se refire á mellora de acceso marítimo aos portos da provincia de Pontevedra destínase unha partida para ampliación e mellora da sinalización marítima nas canles de acceso así como, no que corresponde ás zonas de auga ocupadas polos polígonos de bateas cunha anualidade de 100.000.-€ para o ano 2017.

			 Ademais dótase para o ano 2017 unha partida por importe de 100.000.-€ para finalizar o equipamento da lonxa de Ribeira así como o acondicionamento, adecuación e mellora do edificio dos servizos no porto de Arcade cunha anualidade de 87.405.-€.

			 Por outra banda, actuarase na ordenación xeral das zonas de servizo dos portos así como na mellora e modernización dos servizos xerais. 

			 Continúase na liña de modernización, ampliación e mellora das redes de servizos xerais dos portos, tales como abastecemento de auga, saneamento, subministración de enerxía eléctrica, combustible, telefonía e transmisión de datos, etc. Deste xeito, ademais de mellorar a calidade da prestación dos servizos e optimización dos consumos, perséguese a diminución dos gastos de explotación e, con iso, a optimización da xestión económica. Destínase a cifra de 536.658.-€ para este tipo de obras.

			 E finalmente, realízanse inversións en TIC e outro inmobilizado necesario para o funcionamento dos servizos e do propio sistema portuario, favorecendo unha relación áxil e cómoda dos clientes e usuarios coa administración portuaria e o uso das novas tecnoloxías da comunicación e información, así como a renovación do parque móvil necesario para o axeitado desenvolvemento das función de vixiancia e control dos portos. A dotación prevista para esta partida e de 300.000.-€.

			I.3. Territorialización

			 Todas as actuacións previstas, tanto os investimentos como os gastos de xestión e servizos portuarios, teñen un marco xeral que afecta a todas as instalacións portuarias de Galicia en todo o ámbito territorial de acordo co principio de unidade de xestión portuaria.

			I.4. Previsións orzamentarias e financiamento

			I.4.1. Previsións Orzamento de explotación

			INGRESOS

			Vendas e outros ingresos de explotación

			 Na elaboración da previsión dos ingresos correntes para o exercicio 2017, tívose en conta non só as previsións feitas para o exercicio 2016 senón tamén os resultados reais do exercicio 2015, a evolución das diferentes taxas e canons portuarios nos cinco primeiros meses do ano 2016 así como os cambios previstos na Lei 6/2003 para o ano 2017. A facturación ao peche do ano 2015 superou nun 8% as previsións realizadas, sen embargo no seu conxunto as cifras descenderon en case un 2% sobre o facturado no ano anterior debido a baixada dos ingresos correntes non portuarios, e respecto a execución deste exercicio 2016, as previsións ao peche de maio de 2016 indican no seu conxunto unha execución próxima ao 100%. As estimacións de ingresos correntes ou de xestión ordinaria para o vindeiro 2017 acadan a cifra total de: 16.000.000.- €, o que representa unha baixada do 3,6% respecto da facturación real do ano 2015.

			 Dentro deste epígrafe atópanse os ingresos de natureza pública, correspondentes ás liquidacións das taxas pola prestación de servizos nos portos e polas ocupacións privativas do dominio público portuario. Estes ingresos intégranse dentro do patrimonio da entidade pública empresarial Portos de Galicia. 

			 No referente ás taxas administrativas por servizos profesionais de dirección de obras, as previsións (165.000.-€) indican unha baixada do 41% respecto da execución real do ano 2015, debido á importante diminución dos investimentos para o ano 2017.

			 En canto á previsión de facturación por prestación de servizos portuarios, que recollen as taxas do tráfico comercial, pesca fresca, embarcacións deportivas, almacenaxe, subministros e servizos diversos así como a taxa de actividades comerciais e industriais, ascenden no seu conxunto á cifra de 13.440.000.-€, o que representa unha baixada do 2,5% respecto do peche real do ano 2015, debido fundamentalmente a caída dos tráficos comercial e de embarcacións deportivas, así como pola baixada de ingresos da tarifa E-2 de almacenaxe.

			 No que se refire aos ingresos correntes por utilización privativa e ocupación dominio público portuario, as previsións para o ano 2017 acadan a cifra de 2.325.000.-€, baixando nun 2,3% sobre a execución real do ano 2015.

			 Por último, diminúe o concepto outros ingresos da xestión ordinaria correspondentes a sancións, xuros, reclamacións patrimoniais, etc. 

			Transferencias e subvencións de explotación recibidas

			 As previsións de transferencias e subvencións correntes a recibir por parte da Comunidade Autónoma ascenden a cifra de 413.761.- €, que se destinarán a gastos correntes ou de explotación, aplicable no epígrafe de servizos exteriores, como axuda para atender os gastos de Reparacións e Conservación das instalacións portuarias recibidas en adscrición. 

			 Por outra banda, a cifra estimada a contabilizar na conta de resultados na rúbrica de Subvencións de capital ascende a 15.647.740 €, que recollen o cálculo das subvencións de capital traspasadas ao resultado do exercicio (nor orzamentario), trátase dunha cifra estimada e a partires das cifras de peche do exercicio 2015 que inclúe a cifra estimada de ingresos a distribuir dos bens adscritos.

			GASTOS

			Gastos de persoal

			 A dotación económica para o vindeiro ano 2017 ascende á cifra de 4.704.520 € e dá cobertura ós custos salariais para un cadro de persoal de 115 traballadores. Inclúe os gastos de formación, outros de acción social e revisións médicas por un importe de: 27.948 €. 

			Servizos exteriores

			[image: missing image file]

			 As previsións de gasto neste capítulo para o vindeiro 2017 acadan a cifra de: 8.589.521 €, o que representa unha subida destes gastos do 5,2% respecto do peche real do ano 2015. Pola súa importancia destacamos as seguintes partidas:

			 -Reparacións e Conservación, redúcense as dotacións nesta partida nun 20,7%, respecto da execución real do 2015, cunha previsión de: 1.298.721 € que se destinarán en actuacións de reparacións, conservación e mantemento das instalacións portuarias. 

			 -Subministros, mantense o crédito destinado neste capítulo cunha previsión de: 2.105.200 €, que inclúe os gastos de auga e enerxía eléctrica nos portos; trátase dun custo variable pola súa vinculación ás vendas por prestación de servizos a través da correspondente taxa portuaria.

			 -Comunicacións e outros servizos, as previsións acadan a cifra de: 4.540.100 € o que representa un incremento do 18%, debido fundamentalmente a dotación da partida de nova creación de Seguridade e Vixiancia nos portos con código PBIP, para atender os gastos derivados do contrato de servizos para a vixiancia xeral e control presencial dos accesos nas instalacións portuarias explicados anteriormente. 

			 Neste capítulo destacan como contratos máis importantes polo seu peso económico e de xestión os seguintes:

			 -Servizos de limpeza nos portos e instalacións portuarias. (2.701.500.-€)

			 -Servizo de recollida de refugallos MARPOL. (204.500.-€)

			 -Servizo de xestión externa de practicaxe e remolcadores. (308.000.-€)

			 -Servizo de seguridade e vixiancia (PBIB). (413.761.-€)

			 -Outros servizos externos de xestión que inclúe estudios e traballos técnicos, servizos informáticos e de tarefas administrativas. (787.421.- €), 

			 Por último estímase unha previsións de 300.000.- € para a partida de Tributos, correspondentes ao pago do imposto de bens inmobles (IBI) correspondentes aos bens recibidos en adscrición. 

			Amortización

			 As estimacións para amortizacións acadan os 18.762.460 €, dos cales a cifra de 15.647.740 € reflíctense como ingresos a distribuír en varios exercicios na conta de subvencións de capital traspasadas ao resultado do exercicio, imputándose como gasto non orzamentario a cifra de: 3.114.720 € correspondente a parte das dotacións para amortización dos bens adquiridos e financiados con fondos propios. 

			Subvencións concedidas pola entidade

			 Non se estima importe algún para o vindeiro ano 2017.

			 Polo tanto o importe global do epígrafe “Outros gastos da xestión ordinaria” para o vindeiro 2017 ascende á cifra de: 32.061.501 €.

			I.4.2. Previsións Orzamento de capital

			ORIXES

			Transferencias e subvencións de capital recibidas

			 As transferencias de capital recíbense vía o programa 50.01.513A.740.0 da Consellería do Mar, cun importe previsto para o ano 2017 de 3.740.865 €.

			 RECURSOS PROPIOS: 

			 Os recursos da xestión ordinaria previstos para o ano 2017 acadan un superávit de : 3.114.720 €, indicador do grao de autonomía financeira dispoñible ou aforro neto, que se aplica na realización de novos investimentos.

			Financiamento alleo a longo prazo

			 O ente non mantén ningún tipo de endebedamento externo en canto a Préstamos e Créditos se refire. 

			Remanente de Tesourería

			 O saldo do estado de remanente de tesourería ao peche do ano 2015 reflicte a cifra de: 6.575.112 €, como consecuencia de resultados orzamentarios positivos de exercicios anteriores debido aos maiores ingresos e menores gastos correntes liquidados. O remanente de tesourería constitúe unha fonte de liquidez que permite facer fronte ás obrigas pendentes de pagamento sen esperar ao cobro dos dereitos tanto orzamentarios como non orzamentarios, constituíndo así un fondo de manobra necesario para o equilibrio económico-financeiro do ente público.

			APLICACIÓNS

			Adquisicións de inmobilizado non financeiro

			 O capítulo de Investimentos reais comprende os gastos a realizar directamente por Portos de Galicia en infraestrutura portuaria, así como os destinados á adquisición de bens de natureza inventariable necesarios para o funcionamento operativo dos seus servizos (Maquinaria, Elementos de transporte, Moblaxe e Equipos informáticos).

			 O orzamento previsto para a anualidade 2017 acada a cifra de: 6.855.585 €, o que representa unha baixada do 29% respecto da execución real do ano 2015.

			FINANCIAMENTO DO PROGRAMA DE INVESTIMENTOS E DAS NECESIDADES DE EXPLOTACIÓN

			 Tal e como se recolle no estado de orixe e aplicación de fondos e no estado de fluxos de efectivo, os ingresos por prestación de servizos portuarios financian a totalidade dos gastos correntes, quedando un superávit por conta corrente de 3.114.720 €, que xunto coa transferencia de capital fixada anualmente pola Comunidade Autónoma por importe de: 3.740.865.-€ constitúen o financiamento do programa de investimentos que ascende para o vindeiro 2017 a : 6.855.585 €.

			CONSORCIOS

		

		
		

		
			 A Lei 16/2010, do 17 de decembro, de organización e funcionamento da Administración xeral e do sector público autonómico de Galicia, desenvolve o réxime xurídico da Administración xeral da Comunidade Autónoma de Galicia e das restantes entidades instrumentais do sector público autonómico.

			 O sector público autonómico, ademais de pola propia Administración xeral da Comunidade Autónoma de Galicia, está integrado polas seguintes entidades:

			a) Entidades públicas instrumentais dependentes da Administración xeral ou doutras entidades públicas instrumentais da Comunidade Autónoma de Galicia: os Organismos Autónomos, as Axencias públicas autonómicas, as Entidades públicas empresariais e os Consorcios autonómicos.

			b) Outras entidades instrumentais respecto das que a Administración xeral da Comunidade Autónoma de Galicia exerce xuridicamente, de forma directa ou indirecta, unha posición de dominio, entendendo como tal, para estes efectos, aquela na que se exerce un control análogo ao dos propios servizos da Administración: Sociedades mercantís públicas autonómicas e fundacións do sector público autonómico.

			 Estas entidades teñen personalidade xurídica propia e diferenciada respecto da Administración xeral da Comunidade Autónoma de Galicia. Así mesmo, contan con patrimonio e tesouraría propios e gozan de autonomía de xestión nos termos establecidos na lei.

			 A Administración xeral da Comunidade Autónoma de Galicia pode constituír, mediante convenio, consorcios con outras administracións públicas para a xestión de servizos da súa competencia ou para a consecución de fins de interese común, así como con entidades privadas sen ánimo de lucro que persigan fins de interese público concorrentes cos da Xunta de Galicia, para a realización destes.

			 Teñen a consideración de consorcios autonómicos aqueles consorcios nos que a Administración xeral da Comunidade Autónoma de Galicia, directamente ou a través das entidades instrumentais reguladas nesta lei, achegase maioritariamente os medios necesarios para a súa constitución e funcionamento ou se comprometese, no momento da súa constitución, a financialos maioritariamente, sempre que a actuación dos seus órganos de dirección e goberno estea suxeita ao poder de decisión da Administración xeral da Comunidade Autónoma ou doutra entidade instrumental do sector público autonómico.

			 O orzamento dos consorcios autonómicas é estimativo ao abeiro do disposto no Decreto Lexislativo 1/1999, do 7 de outubro, polo que se aproba o Texto Refundido da Lei de Réxime Financeira e Orzamentaria de Galicia. A súa conversión orzamentaria é indicativa.

			 Os consorcios autonómicos que integran este orzamento para o 2017 son as que se relacionan a continuación:

			1. Consorcio Extensión Universitaria e Divulgación Ambiental de Galicia

			2. Consorcio para a Xestión e Explotación da rede básica de abastecemento aos Concellos de Cervo e Burela

			3. Consorcio Casco Vello de Vigo

			4. Axencia de Protección da Legalidade Urbanística de Galicia

			5. Consorcio de Bibliotecas Universitarias de Galicia

			6. Axencia para a Calidade do Sistema Universitario de Galicia

			7. Consorcio Galego de Servizos de Igualdade e Benestar

			 A continuación reprodúcense os estados financeiros dos consorcios autonómicos para o orzamento do ano 2017:

			 En canto aos orzamentos para o 2017 conforme á clasificación económica, tanto dos ingresos coma dos gastos é o seguinte:

			CONSELLERÍA DE MEDIO AMBIENTE E ORDENACIÓN DO TERRITORIO

		

		
			AXENCIA DE PROTECCION DA LEGALIDADE URBANISTICA

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 CREACIÓN E FILIACIÓN

			 A Lei 9/2002, do 30 de decembro, de ordenación urbanística e protección do medio rural de Galicia introduce a novidade organizativa de maior interese en materia de disciplina urbanística, ó crear a Axencia de Protección da Legalidade Urbanística (en adiante APLU) como instrumento fundamental para velar pola utilización racional do solo conforme ó disposto no ordenamento urbanístico, e proceder a súa regulación no seu artigo 226. Esta norma legal derrogouse pola Lei 2/2016, do 10 de febreiro, do solo de Galicia, que dedica o seu artigo 10 á APLU, definíndoa como un ente público de natureza consorcial, dotado de personalidade xurídica, patrimonio e orzamento propios e plena autonomía no cumprimento das súas funcións de inspección, restauración da legalidade e sanción en materia de urbanismo, así como o desempeño de cantas outras competencias lle asignen as leis e os seus estatutos. Está adscrita organicamente á consellería competente en materia de urbanismo e ordenación do territorio.

			 COMPETENCIAS ATRIBUÍDAS.

			 A Axencia de Protección da Legalidade Urbanística ten por finalidade esencial velar pola utilización racional do solo conforme ó disposto na normativa reguladora do urbanismo, a ordenación do territorio e do litoral, especialmente no medio rural e na zona de servidume de protección do dominio público marítimo-terrestre. 

			 Lle corresponden, en todo caso, as seguintes competencias:

			 A) As competencias que en materia urbanística lle sexan atribuídas polos seus estatutos. O artigo 3 do Decreto 213/2007 indica que son funcións da APLU as seguintes:

			 a) A inspección e vixilancia urbanística sobre os actos de edificación e uso do solo.

			 b) A adopción das medidas cautelares previstas na lei urbanística, en especial, as de suspensión dos actos de edificación e uso do solo que se realicen en solo rústico sen a preceptiva autorización autonómica ou incumprindo as condicións da autorización outorgada.

			 c) A instrución dos expedientes de reposición da legalidade e dos expedientes sancionadores por infraccións urbanísticas, cando a competencia para a súa resolución lle corresponda á comunidade autónoma.

			 d) A formulación ás distintas administracións de toda clase de solicitudes que considere pertinentes para asegurar o mellor cumprimento da legalidade urbanística.

			 e) A denuncia ante o Ministerio Fiscal e os órganos da orde xurisdicional penal dos feitos que, como resultado das actuacións practicadas, se consideren constitutivos de delito.

			 f) A potestade sancionadora e de restitución e reposición da legalidade no ámbito da servidume de protección do dominio público marítimo-terrestre.

			 g) O requirimento para a anulación de licenzas urbanísticas contrarias á normativa reguladora do urbanismo, a ordenación do territorio e do litoral.

			 h) O asesoramento e asistencia ás administracións públicas integradas na Axencia, nas materias da súa competencia, así como a proposta á consellería competente en materia de urbanismo de modificación ou adopción de normas legais ou regulamentarias necesarias para o mellor cumprimento da legalidade urbanística.

			 i) As competencias de inspección, supervisión, sanción e restablecemento da legalidade urbanística que os municipios integrados voluntariamente na Axencia deleguen nela, nas condicións que se determinen nos correspondentes convenios de adhesión.

			 B) As competencias inicialmente asignadas ós órganos autonómicos para restaurar a legalidade urbanística e para impor sancións por infraccións urbanísticas graves e moi graves. 

			 a) En materia de restauración da legalidade urbanística, o artigo 155 da Lei 2/2016 atribúe á APLU a competencia sobre os actos de edificación e uso do solo que se realicen sen o título habilitante esixible sobre os terreos cualificados polo planeamento urbanístico como zonas verdes, espazos libres públicos, viarios ou na zona de protección das vías de circulación establecida no artigo 92.1 da Lei 2/2016, dotacións e equipamentos públicos. E o artigo 156 do mesmo texto legal indica que corresponde á APLU a competencia para a adopción das medidas precisas de protección da legalidade urbanística respecto ás obras e usos realizados en solo rústico, en calquera das súas categorías, sen o preceptivo plan especial, sen autorización autonómica ou sen axustarse ás condicións da autorización outorgada, así como nos supostos de obras e usos prohibidos.

			 b) En materia de potestade sancionadora , o artigo 163 da Lei 2/2016, do 10 de febreiro, do solo de Galicia, indica que corresponde ó Consello Executivo da APLU a imposición de sancións pola comisión de infraccións moi graves a partires de 300.000 € e ó seu director a imposición de sancións pola comisión de infraccións graves cometidas en solo rústico sen o preceptivo título habilitante ou sen a autorización autonómica cando esta sexa esixible, ou incumprindo as súas condicións, e moi graves ata 300.000 €.. Igualmente a APLU poderá exercer a competencia para impor sancións cando se a delegue o titular da alcaldía.

			 PRINCIPAIS LIÑAS DE ACCIÓN PARA O ANO 2017.

			 Para a fixación das principais liñas de acción para o período 2017 da Axencia de Protección da Legalidade Urbanística tivéronse en conta 3 premisas fundamentais:

			 a) A recente e cada vez maior preocupación social pola materia urbanística e, mais en concreto, pola disciplina e potestade sancionadora neste eido. Non pode esquecerse que nos últimos anos desenvolvéronse ó longo da xeografía española actuacións xudiciais e policiais que puxeron en evidencia a existencia de numerosos ilícitos urbanísticos.

			 b) A crecente importancia das políticas de ordenación do territorio e de protección do medio ambiente e 

			 c) A relación existente entre as competencias autonómicas e locais nesta materia, que esixe o exercizo coordinado do conxunto de potestades integradoras da mesma para un axeitado exercizo da competencia urbanística.

			 Sentado o anterior, o primeiro a destacar é que o obxectivo xenérico desta Axencia céntrase principalmente en mellora-la vixiancia e inspección do territorio e a protección do litoral para velar polo cumprimento da legalidade urbanística. Partindo deste obxectivo xenérico as accións concretas a realizar son:

			 -. A PREVENCIÓN E PERSECUCIÓN DAS INFRACCIÓNS URBANÍSTICAS E DE COSTAS, 

			 -. A CONSECUCIÓN DA MÁXIMA COORDINACIÓN, COLABORACIÓN E PARTICIPACIÓN DOS CONCELLOS PARA A CONSECUCIÓN DE ÓPTIMOS RESULTADOS NO EIDO DO URBANISMO, 

			 E que, en última instancia, toda a actuación da Administración Publica diríxese á protección do benestar dos cidadáns e, en materia urbanística, esta finalidade última da actividade administrativa maniféstase na promoción do seu dereito a un medio urbano e rural axeitado para o desenvolvemento da persoa, consonte ó disposto no artigo 45 da Constitución Española de 1978, na Lei 10/2016, do 10 de FEBREIRO, Do solo de Galicia e na Lei 22/1988, do 28 de xullo, de Costas.

			I.1.1. Obxectivos

			I.4. Previsións orzamentarias e financiamento

			I.4.2. Previsións Orzamento de capital

			FINANCIAMENTO DO PROGRAMA DE INVESTIMENTOS E DAS NECESIDADES DE EXPLOTACIÓN

			 O orzamento de Axencia de Protección da Legalidade Urbanística para o exercicio 2017 acada a cifra de 5.467.475 euros, no que se refire ós seus estados de ingresos e gastos.

			 ORZAMENTO DE INGRESOS: A previsión de recursos estimada correspóndese ós INGRESOS CORRENTES, que proveñen dos seguintes conceptos:

			 * Taxas por servizos administrativos, mais concretamente, por fotocopias compulsadas de expedientes en poder da Administración.

			 * Xuros de demora.

			 * Sancións urbanísticas impostas.

			 * Multas coercitivas.

			 * Execucións subsidiarias.

			 * Transferencias correntes da Consellería de Medio Ambiente E Ordenación do Territorio.

			 * Transferencias do concellos pola sinatura dos convenios de adhesión á Axencia.

			 * Xuros de contas correntes.

			 ORZAMENTOS DE GASTOS:

			 -. GASTOS DE OPERACIÓNS CORRENTES: Acadan un importe de 5.467.475 euros e engloban os seguintes conceptos:

			 * Custos de persoal, polo importe de 3.062.150 euros.

			 * Gastos en bens correntes e servizos, que contén as asignacións precisas nas diversas partidas para atender os gastos correntes do funcionamento dos servizos administrativos e, en xeral, tódolos servizos necesarios para o axeitado funcionamento a Axencia. Acadan o importe de 335.325 euros

			 -. GASTOS DE OPERACIÓNS DE CAPITAL: Acadan un importe total de 2.070.000 euros e se corresponden cos seguintes gastos:

			 10.000 €, destinados a adquisición de mobiliario , tendo en conta o estado do existente, que na maioría dos casos herdouse doutros organismos.

			 75.000 € destinados á adquisición de todoterreos para inspeccións urbanística, co obxectivo de acceder a zonas de difícil ou imposible acceso co parque automovilístico existente.

			 1.985.000 € correspondentes ás demolicións ilegais a executar subsidiariamente por esta Axencia.

			CONSORCIO EXTENSIÓN UNIVERSITARIA E DIVULGACIÓN AMBIENTAL DE GALICIA

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 O Centro de Extensión Universitaria e Divulgación Ambiental de Galicia, en adiante CEIDA, ten a personalidade xurídica de Consorcio e foi creado en virtude dun Convenio de Colaboración suscrito con data de 5 de decembro de 1997, entre a Consellería de Medio Ambiente da Xunta de Galicia, a Universidade da Coruña e o Concello de Oleiros.

			 O CEIDA foi creado coa finalidade de proporcionar un marco axeitado para a difusión cultural e o intercambio científico e, en particular, para a educación ambiental, unificando criterios e pautas comúns de acción, favorecendo a formación e información entre particulares, grupos, asociacións e entidades, fomentando a investigación, ofertando asesoramento e levando a cabo unha axeitada labor de documentación.

			 O CEIDA constitúe unha entidade xurídica pública dotada de personalidade xurídica propia distinta a dos entes consorciados e con capacidad de obrar para o cumprimento dos seus fins.

			I.1.1. Obxectivos

			 O CEIDA, como Centro de Referencia en educación ambiental, ten entre os seus fins formar mediadores, divulgar boas prácticas, producir materiais, diseminar documentación especializada e ser un foro para a reflexión e o debate ambientais:

			 * O CEIDA desenvolverá actividades destinadas a mellorar os coñecementos, actitudes e condutas, tanto individuais como colectivas, en relación co ambiente, co fin de conseguir que as persoas e os colectivos sociais se impliquen activamente na diagnose e resolución dos problemas ambientais.

			 * O CEIDA realizará investigacións destinadas ao mellor coñecemento dos problemas ambientais e das vías para a súa resolución.

			 * O CEIDA promoverá a colaboración con outras entidades e institucións, incluído o ámbito internacional, co fin de desenvolver programas, estratexias e actividades favorables á sustentabilidade ambiental.

			 * O CEIDA orientará a súa actividade de cooperación internacional a compartir coñecementos e experiencias, promover marcos de colaboración e outras actividades que contribúan a mellorar as capacidades para resolver os problemas socioambientais tanto no ámbito local como no rexional e global.

			 * O CEIDA fomentará a formación ambiental a tódolos niveis, tanto de especialistas, técnicos e profesionais como de diversos colectivos e do público en xeral.

			 * O CEIDA establecerá un sistema de recollida e catalogación da información ambiental co fin de crear un fondo documental e un banco de datos ambientais que permita difundir todo tipo de documentación.

			 * O CEIDA complementará as actividades desenvoltas pola Consellería de Medio Ambiente nas materias descritas.

			 * O CEIDA colaborará nas actividades culturais, con especial atención ao relativo á materia de medio ambiente, organizadas polo Concello de Oleiros.

			 * O CEIDA constituirá unha prolongación das actividades educativas, culturais e científicas, con especial atención ó relativo á materia de medio ambiente, organizadas pola Universidade da Coruña.

			I.1.2. Obxectivos e indicadores

			 As medidas e actuación enmárcanse nas prioridades que establece o Plan Estratéxico de Galicia 2015/2020, vertebrado nos seguinte Eixe:

			 Eixe 3: Crecemento sostible, territorio, mar, agricultura, gandería e montes

			 Prioridade de Actuación PA 3.4: Conservación da natureza, ordenación do territorio e da paisaxe

			 Obxectivo Estratéxico OE.3.4.03: Potenciar a integración e a consideración da paisaxe na acción do Goberno e identificar e caracterizar os valores e as potencialidades da paisaxe de Galicia cara a súa protección e xestión (Medida)

			 Obxectivo Operativo OO04: Formación e divulgación en materia de territorio, paisaxe e sustentabilidade

			 Indicadores:

			 * Número de participantes en actividades formativas e divulgativas

			 * Número de visitantes ás exposicións

			 * Número de consultas e usuarios/as no Centro de Documentación

			 * Número de participantes nos Programas de Educación Ambiental

			I.2. Territorialización

			[image: missing image file]

			I.3. Previsións orzamentarias e financiamento

			I.3.1. Previsións Orzamento de explotación

			Vendas e outros ingresos de explotación

			 No concepto de Taxas e outros ingresos, incluénse todos os ingresos obtidos a través das taxas de algunhas das actividades de educación, formación e divulgación ambiental desenvolvidas polo CEIDA, así como a facturación dos traballos e encomendas de xestión encargadas ao CEIDA por diferentes entidades e administracións.

			Transferencias e subvencións de explotación recibidas

			 * Consellería de Medio Ambiente e Ordenación do Territorio: 37.975,00

			 * Universidade da Coruña: 60.000,00

			 * Deputación da Coruña: 32.000,00

			GASTOS

			Gastos de persoal

			CONSORCIO PARA A XESTIÓN E EXPL. DA REDE BÁSICA DE ABAST. DE AUGA AOS CONCELLOS DE CERVO E BURELA

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 O Consorcio para a xestión e explotación da rede básica de abastecemento de auga en alta aos Concellos de Cervo e Burela está consitutuído pola Entidade Pública Empresarial, Augas de Galicia e polos concellos de Cervo e Burela.

			I.1.1. Obxectivos

			 Xestión e explotación da rede básica de abastecemento de auga en alta aos concellos de Cervo e Burela.

			I.1.2. Obxectivos e indicadores

			 Abastecemento de auga aos concellos de Cervo e Burela, financiado coa taxa xirada a cada un dos concellos en función dos m3 abastecidos a cada un deles.

			I.2. Territorialización

			I.3. Previsións orzamentarias e financiamento

			 Taxa a liquidar aos dous Concellos (Cervo e Burela) contempladas no capítulo III do estado de gastos do

			 orzamento do Consorcio.

			GASTOS

			Gastos de persoal

			 Os gastos de persoal do capítulo I representan un total de 12.350€, en concepto de retribucións complementarias

			 (gratificacións) polas tarefas realizadas por parte da secretaría, intervención e tesourería do Consorcio.

			Servizos exteriores

			 En relación aos gastos en bens correntes e de servizos do capítulo II do estado de gastos do orzamento,

			 presupostáronse por unha contía total de 402.650€, na que a aplicación orzamentaria primordial é a

			 correspondente á concesión do servizo de xestión e explotación da rede básica de abastecemento de auga por

			 importe de 399.500€.

			I.3.2. Previsións Orzamento de capital

			CONSORCIO CASCO VELLO DE VIGO

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 O orzamento presentado pola entidade foi axustado para dar cumprimento ao previsto na Orde da Consellería de Facenda do 6 de xuño de 2016, pola que se ditan instrucións para a elaboración dos orzamentos xerais da Comunidade Autónoma de Galicia para o ano 2017, que prohíbe consignar nos orzamentos iniciais gastos financiados con cargo ao remanente do exercicio en curso. Se perxuizo de que durante o exercicio, e logo de contificar exactamente o remanente do exercicio 2016, a entidade poida realizar as modificacións pertinentes para incorporalo á execución do ano en curso.

			 O Consorcio del Casco Vello de Vigo, segundo se indica nos seus estatutos, é unha entidade local de dereito público de carácter asociativo, dotada de personalidade xurídica independente da dos seus membros, patrimonio propio, administración autónoma e tan ampla capacidade xurídica de dereito público e de dereito privado como requira a realización dos seus fins (art. 2 dos estatutos).

			 O Consorcio do Casco Vello de Vigo, está constituído pola Xunta de Galicia, a través do Instituto Galego da Vivenda e Solo e o Excmo. Concello de Vigo, en desenvolvemento do Convenio de Colaboración subscrito en data de 10 de marzo de 2004 e do de creación subscrito en data de 3 de febreiro de 2005.

			 Os estatutos, xunto có convenio, foron publicados no DOG n° 52 de 16 de marzo de 2.005. O texto consolidado dos actuais estatutos publicouse no DOG Nº 246 de 27 de decembro de 2012.

			I.1.1. Obxectivos

			 O fin esencial do CCVV é levar a cabo, de acordo coas previsións do Plan especial de protección e reforma interior (PEPRI) do Casco Vello de Vigo, unha serie de actuacións e intervencións que contribúan ao proceso de recuperación da súa Área de Rehabilitación Integrada (ARI), mediante a adquisición de terreos ou mediante a adquisición de construcións para a súa posterior rehabilitación, ou calquera actividade que poida ter por obxecto a rehabilitación do casco vello (art. 4 dos estatutos).

			 Sobre a base do fin indicado o Consorcio ten como obxectivos xeráis:

			 - Facilitar a execución do planeamento previsto para este ámbito.

			 - Facilitar a rehabilitación do dito Casco Vello.

			 - Poñer en valor os seus elementos máis significativos.

			 Para acadar tal finalidade o Consorcio desenvolve un conxunto de actuacións de diversa índole, destinadas a impulsar o proceso de rehabilitación integral do Casco Vello de Vigo, acelerando a revitalización e rexeneración, que inverta a tendencia mantida durante anos de abandono dos edificios, deterioro, despoboamento.

			 O exercicio 2017 caracterizarase pola execución do Plan de Actuación 2013 – 2017 aprobado en agosto de 2013 coas modificacións derivadas das previsións contidas nos presentes orzamentos. Xa que logo, xunto coa rehabilitación dos inmobles que foron adquiridos e de alleamento nos que dito proceso xa rematou, continuarase co proceso de recuperación da fachada do ámbito de actuación.

			 Xunto con esta actividade esta previsto manter o programa de eliminación de pintadas. 

			 Por outra banda, os orzamentos, tal e como quedan configurados, están dotados da suficiente flexibilidade como para adaptarse as circunstancias necesariamente cambiantes que, sen dúbida, irán xurdindo o longo da súa vixencia.

			I.1.2. Obxectivos e indicadores

			 Durante o exercizo 2017 propóñense, concretamente as seguintes accións:

			 - Programa de eliminación de pintadas.

			 - Adquisicòn de inmobles.

			 - Rehabilitación do edificio en Ferrería 10

			 - Rehabilitación do edificio en Ferrería 45

			 - Rehabilitación do edificio en Subida ao Castelo 12

			 - Rehabilitación do edificio en Subida á Costa 5

			 - Rehabilitación do edificio en Cruz Verde 8

			 - Rehabiliación do edificio en Ferrería 8

			 - Inicio da rehabilitación do edificio situado na Praza do Berbés nº 5

			 - Inicio da rehabilitación do edificio situado na Praza do Berbés nº 7

			 - Inicio da rehabilitación do edificio situado na Praza do Berbés nº 41

			I.2. Inversións

			I.3. Territorialización

			I.4. Previsións orzamentarias e financiamento

			Subvencións concedidas pola entidade

			I.4.2. Previsións Orzamento de capital

			CONSORCIO AXENCIA PARA A CALIDADE DO SISTEMA UNIVERSITARIO DE GALICIA

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 A Axencia para a Calidade do Sistema Universitario de Galicia (ACSUG) créase o 30 de xaneiro de 2001 baixo a figura xurídica dun consorcio entre a Xunta de Galicia e as tres universidades galegas. Está dotada de personalidade xurídica plena e ten a independencia necesaria para poder desenvolver os seus obxectivos co máximo rigor e con pleno respecto á autonomía universitaria. A súa actividade está suxeita ás normas que rexen a organización, o funcionamento e a actuación das administracións públicas, así como ao establecido no seu convenio de creación e no seu estatuto.

			 A garantía da calidade do Sistema Universitario de Galicia (SUG) constitúe a finalidade primordial da ACSUG. Para este efecto asume, no ámbito da comunidade autónoma, as competencias que lle atribúe a Lei orgánica de universidades e a Lei do Sistema universitario de Galicia.

			 Misión: A ACSUG ten a misión fundamental de contribuír á mellora da calidade do SUG, para o cal se levan a cabo accións de elaboración de informes, avaliación, certificación e acreditación das actividades que desenvolven as universidades galegas, especialmente as relacionadas coa docencia, a investigación, a transferencia de coñecemento e a xestión.

			 A ACSUG serve de soporte constante de recollida e canalización de información entre as universidades galegas, outras institucións e axentes sociais, de modo que contribúe a que o SUG se manteña permanentemente actualizado e adaptado ás necesidades sociais cambiantes.

			 Visión: A ACSUG pretende ser un referente canto á garantía de calidade das institucións de educación superior do SUG, e é recoñecida en Galicia, España e a nivel internacional pola súa independencia, transparencia e credibilidade.

			Servizos exteriores

			I.3.2. Previsións Orzamento de capital

			ORIXES

			Remanente de Tesourería

			APLICACIÓNS

			Adquisicións de inmobilizado non financeiro

			CONSELLERÍA DE CULTURA, EDUCACIÓN E O.U

		

		
			CONSORCIO DE BIBLIOTECAS UNIVERSITARIAS DE GALICIA

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 O Consorcio de Bibliotecas Universitarias de Galicia (CBUG), constituído como unha entidade de dereito público o 29 de novembro de 2001, naceu da vontade das tres Universidades galegas apoiadas pola Xunta de Galicia, en concreto pola Consellería de Innovación, Industria e Comercio, a través da Dirección Xeral de Investigación e Desenvolvemento, pola Consellería de Cultura, Comunicación Social e Turismo, e pola Consellería de Educación e Ordenación Universitaria, ademais de contar co soporte técnico do Centro de Supercomputación de Galicia.

			I.1.1. Obxectivos

			 O Consorcio de Bibliotecas Universitarias de Galicia nace co obxectivo fundamental de apoiar a calidade dos servizos bibliotecarios das tres universidades a través da cooperación interbibliotecaria.

			I.1.2. Obxectivos e indicadores

			 A actividade do Consorcio de Bibliotecas Universitarias de Galicia englóbase no Eixo 1 “Empregabilidade e crecemento intelixente” do Plan Estratéxico de Galicia 2015-2020. Concretamente dentro da prioridade de actuación “PA.1.1: Impulso da consolidación das políticas de gastos vencelladas á I+D+i. Integrar a Galicia no círculo virtuoso da innovación para o crecemento” e no obxectivo estratexico “OE 1.1.02: Mellorar a capacidade investigadora e os resultados da investigación universitaria galega” e se desenvolve no obxectivo operativo “OO03 - Accións de fomento da capacidade investigadora e transferencia de tecnoloxía”. Nesta liña, as actuacións do CBUG teñen a finalidade de favorecer a producción científica que se está a desenvolver en Galicia a través do servizo de xestión centralizada na adquisición de recursos electrónicos de información científica, tomando unha mellor posición fronte ao mercado ao permitir acadar acordos de maior envergadura dos que sería posible a nivel individual, como un só ente diante do editor, o que reforza a capacidade de negociación á hora de obter beneficios no trato e unha mellora orzamentaria nos acordos de adquisición de información electrónica. Deste xeito establécese como indicador a contratación de recursos electrónicos de investigación científica. As actuacións do Consorcio de Bibliotecas Universitarias de Galicia, contempladas no seu Convenio de renovación de creación e Estatutos publicados no DOG nº 176 de 12 de setembro de 2006, son as que seguen: 1. Creación e xestión do catálogo colectivo das bibliotecas do Consorcio de Bibliotecas Universitarias de Galicia, de maneira que se incremente a efectividade da investigación e da ensinanza ao aumentar os recursos bibliotecarios dispoñibles de forma inmediata. 2. Incremento da produtividade científica ao mellorar o acceso da comunidade universitaria integrada no Consorcio de Bibliotecas Universitarias de Galicia ás coleccións bibliográficas existentes a través da información bibliográfica e do préstamo interbibliotecario. 3. Mellora dos servizos bibliotecarios e aforro dos custos na catalogación, ao compartir recursos xa existentes, especialmente rexistros bibliográficos e de autoridades. 4. Experimentación e fomento da aplicación de novas tecnoloxías da información aos servizos bibliotecarios e potenciación da formación tecnolóxica do persoal que traballa nas bibliotecas. 5. Creación e xestión do servizo de publicacións electrónicas e bases de datos referenciais. 6. A xa mencionada adquisición de recursos documentais, ben sexa mediante o establecemento de plans cooperativos de adquisicións e/ou de contratos de subministración de publicacións mediante convocatorias públicas comúns ás tres universidades. 7. Conexión a redes nacionais e internacionais. 8. Elaboración de estudos xerais sobre as necesidades bibliográficas comúns. 9. Colaboración noutras iniciativas que xurdan de cooperación interbibliotecaria e de catálogos colectivos, especialmente no ámbito galego. 10. Calquera outra iniciativa de cooperación interbibliotecaria que poida xurdir e posibilite ou mellore outros servizos das bibliotecas do Consorcio de Bibliotecas.

			I.2. Territorialización

			I.3. Previsións orzamentarias e financiamento

			I.3.1. Previsións Orzamento de explotación

			INGRESOS

			Transferencias e subvencións de explotación recibidas

			 Na previsión de ingresos para ano 2017 consígnanse tranferencias correntes do Sector Público por importe de 5.037.446,79 €, dos que 68.563,64 € corresponden á Administración Xeral da Comunidade Autónoma (Dos Convenios asinados co INGACAL e o CIMA para a compra conxunta de recursos electrónicos ) e 4.968.883,15 € corresponden a Universidades da C.A. (Universidade da Coruña, Universidade de Santiago de Compostela e Universidade de Vigo) a través do Convenio de Creación de BUGalicia e dos Convenios para a xestión conxunta da contratación de recursos electrónicos de información científica.

			GASTOS

			Gastos de persoal

			[image: missing image file]

			 A diferenza entre o gasto de persoal real de 2015 e os estimados, radica en que é obrigatoiro dotar todos os anos no orzamento inicial, unha praza de Bibliotecario de Grupo 1. Dita praza está vacante debido a unha excedencia forzosa da persoa que a ocupaba que está actualmente no posto de Dirección.

			Servizos exteriores

			 O groso da contratación en Bugalicia dedícase á partida de Canons, dentro do Capítulo II de Gastos correntes, artigo 20 Alugamentos e Canons, 209 Canons. En concreto á contratación de recursos electrónicos científicos de interese para as tres universidades a través da suscripción de licenzas de acceso normalmente anuais e con provedores estranxeiros. 

			I.3.2. Previsións Orzamento de capital

			ORIXES

			Remanente de Tesourería

			APLICACIÓNS

			Adquisicións de inmobilizado non financeiro

			CONSELLERÍA DE POLÍTICA SOCIAL

		

		
			CONSORCIO GALEGO DE SERVIZOS DE IGUALDADE E BENESTAR

		

		
			I. MEMORIA DOS ORZAMENTOS 2017 E PROGRAMA DE ACTUACIÓNSINVESTIMENTOS E FINANCIAMENTO

			I.1. Descrición da entidade

			 O Consorcio Galego de Servizos de igualdade e Benestar é unha entidade de dereito público de caracter interadministrativo constituida pola Xunta de Galicia e os concellos galegos asinantes do convenio de colaboración para a constitución do Consorcio de data 3 de Xullo de 2006 (DOG de 7 de Xullo de 2006), asi como aqueles outros concellos galegos incorporados ao Consorcio de acordo co establecido no artigo 33 dos seus estatutos.Na actualidade está integrado por 272 concellos e 5 mancomunidades.

			 O Consorcio de Servizos de Igualdade e Benestar ten personalidade xurídica propia e diferente da dos entes consorciados, plena capacidade de obrar para o cumprimento dos seus fins, e dispón dun patrimonio propio, sendo o seu réxime económico financieiro o que establece a lexislación de réxime económico e orzamentariio de Galicia coas particularidades previstas nos seus estatutos.

			I.1.1. Obxectivos

			 O Consorcio ten como misión primordial, segundo o artigo 6º dos seus estatutos, a participación na dirección, avaliación e control da xestión dos servizos sociais de ámbito local, con especial atención na xestión integral das escolas intantís e na atención educativa e asistencial aos nenos e nenas menores de 3 anos na forma de recusos, equipamentos, proxectos, programas e prestacións, e no ámbito dos municipios que o compoñen, co obxeto de :

			 a) Garantir o acceso de todos os galegos e galegas a uns servizos sociais públicos de calidade, a través dunha oferta de recursos suficiente e equilibrada territorialmente, que contribúa a reforzar a igualdade de oportunidades na utilización da rede social de atención.

			 b) Incrementar de xeito notable a cobertura, intensidade e horario de atención dos distintos servizos e prestacións.

			 c) Contribuir á mellora das condicións de vida e sociais das persoas que presentan especiais necesidades de protección social nos concellos galegos, ao respecto da súa autonomia persoal, e calidade de vida persoal, familiar e de grupo. Na mesma liña, prestarase especial atención ás familias que asumen tarefas de atención e coidado.

			 d) Proceder a unha efectiva distribución dos servizos e prestacións a fin de dar resposta ás necesidades reais da poboación, asignando equitativamente o uso e acceso aos recursos sociais dispoñibles, a través de procesos de planificación previa, e tendo como principio de actuación o mentemento das persoas no seu contorno propio.

			 E neste sentido, no cumprimento dos seus fins o Consorcio exercerá en todo caso, e no ámbito territorial dos entes consorciados, as competencias especificas que se enumeran no artigo 7º dos estatutos, correspondendolle, entre outras:

			 1º) O estudo das necesidades básicas en materia de servizos sociais de atención en todos os municipios consorciados e a elaboración de cantos plans e proxectos se estimen oportunos para satisfacer as ditas necesidades, asi como a investigación e formación do persoal na dita materia.

			 2º) O establecemento de directrices xerais de cara a prestación de servizos sociais de ámbito local por parte dos concellos integrantes no Consorcio

			 3º) A determinación e/ou execución en colaboración cos concellos, se é o caso, das obras de construcción, reforma e/ou adaptación de instalacións que poidan ser necesarias para a prestación dos servizos.

			 4º) A prestación daqueles outros servizos que resulten necesarios para acadar os fins do Consorcio, sempre que os entes consorciados o acorden así expresamente.

			I.1.2. Obxectivos e indicadores

			 Dacordo co Plan estratexico de Galica 2015- 2020, as actuacións do Consorcio están incluidas no EIXO 2 BENESTAR DAS PERSOAS E AS FAMILIAS E COHESIÓN SOCIAL.

			 No terreo dos Maiores a prioridade é a PA 2.2 DESENVOLVER O SISTEMA DE SERVIZOS SOCIAIS DE ATENCIÓN ÁS PERSOAS MAIORES E DEPENDENTES; o obxetivo específico é o OE.2.2.01 INCREMENTAR A COBERTURA DE ATENCIÓN AS PERSOAS EN SITUACION DE DEPENCIA.

			 O principal ámbito de actuación do Consorcio segue a ser o crecemento e o mantemento da Rede pública de Centros de Atención ás persoas maiores. Neste sentido os centros do Consorcio veñen definidos como centros xerontolóxicos de alcance social e terapéutico e de apoio ás familias. A dia 31 de decembro de 2016 temos un total de 2.524 prazas repartidas en 70 centros (57 centros de dia, 7 fogares residenciais e 6 vivendas comunitarias). No ano 2017 esta prevista a creación de 225 novas prazas de centro de dia coa posta en funcionamento de 5 novos centros (Arteixo, Cambados, Vilardevos, Baleira, Cuntis e Miño); e 72 novas prazas residenciais en 3 novos fogares (Vilardevos, Baleira e Paradela).

			 Xunto cos centros, o programa de comida a domicilio “Xantar na casa” facilita o benestar e a atención social a persoas maiores, dependentes ou en risco de exclusión, facilitando e garantindo unha alimentación equilibrada adaptada ás suas necesidades.O numero de usuarios deste programa aproximase aos 1.300.

			 No terreo da infancia e xuventude, a prioridade é a PA2.3 SERVIZOS SOCIAIS A FAMILIAS E Á INFANCIA, APOIO Á CONCILIACIÓN, SERVIZOS E AXUDAS COMPLEMENTARIAS DA EDUCACIÓN E POLITICAS DE XUVENTUDE E COOPERACION; O obxetivo específico é o OE.2.3.01 GARANTIR O DEREITO DE TODOS OS MENORES A VIVIR EN FAMILIAE CONTRIBUIR Á REVITALIZACIÓN DEMOGRÁFICA E ÁS CONDICIÓNS QUE FAVOREZAN A NATALIDADE.

			 Neste terreo o Consorcio participa na xestión da Rede Galega de Escolas infantís “ A Galiña Azul” , un proxecto educativo de calidade para nenos e nenas de entre tres meses e tres anos que ten por obxeto, dende a tolerancia e o respecto, permitir a conciliación da vida laboral e persoal da cidadania galega. A 31 de decembro de 2016 temos un total de 7.452 prazas repartidas en 138 escolas. No ano 2017 esta prevista a creación de 402 novas prazas en 6 novas escolas (Mos, A Estrada, Paderne de Allariz, Arteixo, Burela e Santiago de Compostela).

			 A atención á xuventude ten tamén cabida no Consorcio a través da xestión do centros “Quérote +” nos que se está a desenvolver programas de asesoramento e de carácter informativo aos mozos e mozas, posto en marcha pola Dirección Xeral de Xuventude. O Numero de usuarios dos distintos programas que se desenvolven supera os 23.000. Entra dentro da mesma prioridade de actuación que a da infancia (PA2.3); o seu obxetivo específico é o OE.2.3.04 MELLORAR A CALIDADE DE VIDA DA XUVENTUDE GALEGA E INCREMENTAR O SEU BENESTAR EN CONDICIÓNS DE IGUALDADE.

			 No terreo da inclusión Social e violencia de xénero, a prioridade é PA2.4 DESEÑAR UNHA ESTRATEXÍA DE INTEGRACIÓN SOCIAL QUE MELLORE O BENESTAR DOS CIDADANS, AXUDE AOS MÁIS DESFAVORECIDOS A RETOMAR O MÁIS AXIÑA POSIBLE A SITUACIÓNS SOCIOECONÓMICAS ACEPTABLES; o seu obxetivo específico é OE.2.4.04 PROMOVER A INCLUSIÓN SOCIAL E LOITAR CONTRA A POBREZA E CALQUERA FORMA DE DISCRIMINACIÓN.

			 Nesta ámbito de actuación o Consorcio traballa con 18 equipos nas diferentes oficinas repartidas por todo o territorio e outro equipo mais no Módulo Xove do Centro Penitenciario de Teixeiro, todos eles baixo a coordinación de persoal do Departamento de Inclusión dos servizos centrais do Consorcio en Santiago.O numero de beneficiarios deste programa aproximasa aos 1.800.

			 Por último, o Consorcio xestiona o Centro de Emerxencia para Mulleres Vitimas de Violencia de Xénero (CEMVI) na cidada de Vigo, que integrado na Rede Galega de Acollemento dependente da Secretaría Xeral de Igualdade, ofrece acollemento de urxencia e atención psicolóxica, xurídica e social as mulleres e as persoas menores ao seu cargo. Esta dentro da mesma prioridade de actuación que a inclusión social (PA.2.4); o seu obxetivo específico é OE.2.4.05 REDUCIR A VIOLENCIA DE XENERO ARTICULANDO UNHA RESPOSTA GLOBAL E COORDINADA FRONTE A ESTA LACRA, EN CALQUERA DAS SUAS MODALIDADES E CONSECUENCIAS.

			 Por último, compre engadir que a Consellería de Política Social e a FEGAMP formalizaron o pasado 11 de maio de 2016 un Acordo marco para garantir a viabilidade económica dos servizos que se prestan no ámbito local a través do Consorcio, acordando un novo modelo de cofinanciación cos concellos para as escolas infantís e os centros de día.

			I.2. Inversións

			[image: missing image file]

			 O mais destacado no referente a inversión na area de Escolas Infantís é a construcción de tres novas escolas (A Estrada, Mos e Paderne de Allariz –ésta última para dar servicio á mancomunidade) e a reforma doutra (Pontedeume) por importe de 2.967.973,46 €. Desta cantidade 2.335.802,47 é aportada polo Consorcio e 632.170,99 € é cofinanciada polos concellos. Ademáis están previstas outras inversións por importe de 893.073,53.-€ para mellorar ou iniciar a construccións doutras escolas.

			 Na area de Benestar o máis destacado é o equipamento dunha serie de Centros que se pretenden abrir ao longo do ano 2017 (Vilardevos, Baleira, Cambados, Miño, Paradela e Cuntis, así como outras reformas en centros por un importe de global de 774.779€.

			I.3. Territorialización

			I.4. Previsións orzamentarias e financiamento

			I.4.1. Previsións Orzamento de explotación

			INGRESOS

			Vendas e outros ingresos de explotación

			[image: missing image file]

			 En relación aos ingresos salientar o seguinte:

			 Dos usuarios 11.000.000 € tendo en conta a evolución dos últimos exercicios e a apertura de novas escolas e centros de maiores, entendemos que é unha cantidade razonable. Da Consellería de Política Social da Xunta están previstas transferencias ao Consorcio de 45.836.800 € para gasto corrente e 3.903.976 € para gasto de capital. Estas cantidades están cotexadas coa Conselleria da que dependemos. No referente aos concellos estimamos unha cantidade de 8.000.000 € para gasto corrente. Esta cantidade resulta do acordo marco asinado coa FEGAMP o pasado mes de maio. Está previsto que este acordo comencé a ter vixencia neste ano 2017, e dacordo cos criterios de cofinanciación fixados nese documento se estiman uns ingresos dos concellos en torno a 7,5 millóns de euros. O resto ata os 8 millóns son aportacións tamén dos concellos para outros programas como o “Xantar na casa” ou o CEMVI. Tamén hai transferencias de capital dos concellos por importe de 632.170,99 € para cofinaciar a construcción de novas escolas. 

			GASTOS

			Gastos de persoal

			[image: missing image file]

			 Para calculamros o número de traballadores no ano 2015 o que fixemos foi o seguinte: Colleuse unha relación de todo o persoal que tivo un contrato co Consorcio e a duración en días de cada un deles. Ese valor dividiuse por 365-

			 Para calcularmos o número de traballadores no ano 2016 fixemos o mesmo que no ano 2015 pero só ate o 22 de Novembro que é até onde temos dados. A cantidade dividiuse por 326 que son os días devengados ate o 22 de Novembro.

			 Para calcularmos o número de traballadores no ano 2017, como non temos dados partimos do do dado de 2016 e sumamoslle o número de traballadores que esta previsto incrementarse pola apertura de novas escolas.

			Servizos exteriores

			[image: missing image file]

			 Destacar que no Consorcio os contratos principais son os das concesions, sobre todo dos Centros de atención ás persoas maiores; o dos comedores tanto o dos centros de atención ás persoas maiores como o das escolas e o Xantar na casa e os transportes. No orzamento do ano 2017 supón mais do 90% do gasto do capitulo II-

